
Fundur 29.11.2021 Tanja Roberts kvikmyndaleikkona.


Komið þið sæl.


Vert þú velkominn. 

Takk fyrir, er hér bjart um að litast og mikil orka og vil ég gjarnan lýsa því hversu 
gott þetta líf er og langar mig samt mest til að hjálpa nýkomnum jarðarbúum og er 
stöðugt að átta mig á undrum þessa lífs.


Þykir mér það leitt að ekki gat ég komið því öllu til skila sem ég ætlaði mér síðast, 
en mun ég reyna betur og full af lífi og má segja að viðbrigðin séu mikil frá jörðinni 
og minnir á þegar líforkan var sem mest og erfitt að trúa því að mannkynið sé ekki 
komið á þá framfaraleið á gömlu jörðinni að hafa uppgötvað þetta að fullu en það á 
allt að gerast er ég viss um.


Nú finn ég mikla samúð með þeim sem þjást af völdum veirunnar og langar mig 
svo til að hjálpa. Og er hér stórkostlegt að skynja hversu margir eru næmir og 
skynja til ykkar og vita hvernig allt líf er samtengt og mikilvægt er að viðhalda 
kærleikanum og auka hann, og hvernig við getum náð sambandi við gömlu jörðina 
og veit ég að þetta er ekki búið.


Hef ég miklar áhyggjur af mínu fólki og minni þjóð á jörðinni gömlu og öðrum og 
veit ég ekki hversu lengi þessi farsótt á eftir að standa yfir, en hefði ég gjarnan 
viljað læra læknisfræði og held ég að hugur minn stefni í þá átt, að fara inn á þá 
braut í þessu lífi og er af mörgu að taka, margt sem glepur og er spennandi.


Miklar tilfinninga sveiflur og gleði í nýjum heimkynnum og veit ég að menningu 
míns gamla lands mundi fara fram og verða betri ef það væri ljóst hvernig öll þessi 
vísindi og fræði starfa saman og eiga eftir að ná framförum. 


Og ef hægt væri að sýna og sanna hvernig allt sem gert er öðrum kemur fram á 
manni sjálfum eða þeim sem næst manni standa og hvernig fræðsla um þessi 
alheims sannindi þarf að aukast.


Um mig er það sama að ræða og aðra, að hér hef ég hitt foreldra mína og finnst 
mér að mörgu leiti sem fyrrverandi samstarfsfélagar sem hér eru sýni meiri 
auðmýkt og séu alþýðlegri. 


Og er þó gott til þess að vita að menning þessa nýja hnattar er ekki laus við 
afþreyingu, heldur er ýmislegt hægt að segja um það og hlakka ég til að taka þátt í 
því þegar fram líða stundir.


Hér er svo margt að upplifa og uppgötva á degi hverjum að nauðsynlegt er að láta 
ýmislegt bíða.


Verð ég nú bráðum að kveðja en vil ég svara spurningum ef hægt er.




Þú hefur komið áður er það ekki? 

Jú, ég kom nýlega.


Komst á síðasta fund, Bandarísk kona er það ekki? 

Jú, Tanja Roberts.


Hér er frá mörgu öðru að segja en verð ég víst að láta staðar numið og hleypa 
öðrum að.


Þakka ég kærlega fyrir mig og óska ykkur alls hins besta og vona ég að þið skynjið 
þann mikla mátt og lífsgleði sem hér er.


Verið þið æfinlega blessuð og þakka ykkur fyrir og verið þið sæl.


Vert þú blessuð og þakka þér fyrir komuna. 


